
કુન્દેન્દુશ્શઙ્ખવર્ણઃ  કૃતયુગભગવાન્પદ્મપુષ્પપ્રદાતા
ત્રેતાયાં કાઞ્ચનાભઃ પુનરપિ સમયે દ્વાપરે રક્તવર્ણઃ ।
શઙ્કે સમ્પ્રાપ્તકાલે કલિયુગસમયે નીલમેઘશ્ચ નાભૌ ।
પ્રદ્યોતસૃષ્ટિકર્તા પરબલદમનઃ પાતુ માં નારસિંહઃ  ॥ ૧॥
નાસાગ્રં પીનગણ્ડં પરબલમદનં બદ્ધકેયુરહારં
વજ્રં દંષ્ટ્રાકરાલં  પરિમિતગણનઃ કોટિસૂર્યાપ્તિતેજઃ ।
ગામ્ભીર્યં પિઙ્ગલાક્ષં  ભ્રુકિટિતટમુખં કેશકેશાર્ધભાગં
વન્દે ભીમાટ્ટહાસં ત્રિભુવનવિજયઃ પાતુ માં નારસિંહઃ  ॥ ૨॥
પાદદ્વન્દ્વં ધરિત્ર્યાં પટુતરવિપુલં મેરુમધ્યાહ્નસેતું
નાભિં  બ્રહ્માણ્ડસિન્ધો હૃદયમભિમુખં ભૂતવિધ્વંસનેતઃ ।
આહુશ્ચક્રં તસ્ય બાહું  કુલિશનખમુખં  ચન્દ્રસૂર્યાગ્નિનેત્રમ્ ।
વક્ત્રં વહ્ન્યસ્ય  વિદ્વત્સુરણગવિનુતઃ પાતુ માં નારસિંહઃ  ॥ ૩॥
ઘોરં ભીમં મહોગ્નં સ્ફટિકકુટિલતા  ભીમપાલં પલાક્ષં
ચોર્ધ્વં કેશં પ્રલયશશિમુખં વજ્રદંષ્ટ્રાકરાલમ્  ।
દ્વાત્રિંશદ્બાહૂયુગ્મં   પરિખગદાશૂલપાશાગ્નિધારં
વન્દે ભીમાટ્ટહાસં નખગુણવિજયઃ પાતુ માં નારસિંહઃ  ॥ ૪॥
ગોકણ્ઠં દારુણાન્તં વનવરવિટપી ડિંડિડિંડોટડિંભં     
ડિંભં   ડિંભં   ડિડિંભં   દહમપી દહમઃ ઝંપ્રઝંપ્રેસ્તુ ઝં પ્રૈઃ ।
તુલ્યસ્તુલ્યસ્તુતુલ્ય ત્રિઘુઘ ઘુમઘુમાં કુઙ્કુમાં  કુઙ્કુમાઙ્ગં 
ઇત્યેવં નારસિંહં   વહતિ કકુભતઃ પાતુ મે નારસિંહઃ  ॥ ૫॥
ભૂભૃદ્ભૂજઙ્ગં  મકરકરકરપ્રજ્વલજ્જ્વાલમાલં
ખર્જન્તં ખર્જખર્જં ખજખજખજિતં ખર્જખર્જર્જયન્તમ્ ।
ભૂભાગં ભોગભાગં ગગગગગહનં કદ્રુમુદ્ધૃત્ય કણ્ઠં
સ્વચ્છં પુચ્છં સુકચ્છં સ્વચિતહિતકરઃ પાતુ માં નારસિંહઃ  ॥ ૬॥

ઝંઝં ઝુંકારકારં  જટિમટિજનનં જાનુરૂપં જકારં
હં હં હંસસ્વરૂપં હયશતકકુભં અટ્ટહાસં વિવેશમ્ ।
વંવંવં વાયુવેગં સુરવરવિનુતં વામનાક્ષં સુરેશં
લંલંલંલાલિતાક્ષં નખગુણવિજયઃ પાતુ માં નારસિંહઃ  ॥ ૭॥
યં દૃષ્ટ્વા નારસિંહં   વિકૃતનખમુખં તીક્ષ્ણદંષ્ટ્રાકરાલં
પિઙ્ગાક્ષં  સ્નિગ્ધવર્ણં જિતવપુસદૃશઃ કુઁચિતાગ્રોગ્રતેજાઃ  ।
ભીતાઽમી દાનવેન્દ્રાસ્સુરભયવિનૃતિશ્શક્તિનિર્મુક્તહસ્તં
નાસાસ્યં કિં  કિમેતં ક્ષં વિતજનકજઃ પાતુ માં નારસિંહઃ  ॥ ૮॥
શ્રીવત્સાઙ્કં ત્રિનેત્રં શશિધરધવલં ચક્રહસ્તં સુરેશં
વેદાઙ્ગં  વેદનાદં વિનુતતનુવિદં વેદરૂપં સ્વરૂપમ્ ।
હોંહોંહોંકારકારં હુતવહનયનં પ્રજ્જ્વલજ્જ્વાલફાલં
ક્ષંક્ષંક્ષં બીજરૂપં નરહરિવિનુતઃ પાતુ માં નારસિંહઃ  ॥ ૯॥
અહો વીર્યમહો શૌર્યં મહાબલપરાક્રમમ્ ।
નારસિંહં   મહાદેવં અહોબલમહાબલમ્॥ ૧૦॥
જ્વાલાહોબલમાલોલઃ ક્રોડાકારં ચ ભાર્ગવમ્ ।
યોગાનન્દં છત્રવટપાવનાનનમૂર્તયે॥ ૧૧॥
શ્રીમન્નૃસિંહ   વિભવે ગરુડધ્વજાય

તાપત્રયોપશમનાય ભવૌષધાય ।
તૃષ્ણાદિવૃશ્ચિકજલાગ્નિભુજઙ્ગરોગ -

ક્લેશવ્યયાય હરયે ગુરવે નમસ્તે॥
ઇતિ શ્રીનૃસિંહસ્તોત્રં   સમ્પૂર્ણમ્ ।

